“V CONGRESO DE CALIDADE E INNOVACION  NO PEQUENO COMERCIO”

Centro Cultural Deputación. 27 de outubro de 2009
Sra. Directora Xeral de Comercio 

Sr. Tenente Alcalde de Ourense
Sr. Delegado Territorial da Xunta de Galicia

Sr. Presidente da Federación Galega de Comercio
Representantes da Confederación Empresarial, Cámara de Comercio, concelleiros e representantes do resto de organizacions empresariais e veciñais, compañeiros doutros centros comerciales abertos, ..
Señoras e Señores

Boas tardes a todos.

En nome do Centro Comercial Aberto Ourense Centro, doulles a benvida a este V Congreso de Calidade e Innovación no Pequeno Comercio: o noso foro máis importante, no que participan destacados ponentes dos que poderemos extraer experiencias e conclusions proveitosas, que redunden na consolidación dun tecido comercial sólido, innovador e competitivo.

Ainda que tan importante como escoitar a estes ponentes, é facernos escoitar por parte das administracións públicas e institucións que hoxe nos acompañan. É por eso que agradecemos especialmente a asistencia das autoridades e representantes políticos, empresariais e sociais, xa que coa sua presenza amosan o compromiso ca nosa organización e permítennos darlles traslado das nosas propostas.
En primeiro lugar, e a costa de ser reiterativo ou pesado, recordarei uns datos económicos que dan unha visión clara da importancia do comercio en Ourense: 

· O 30% de todos os autónomos de Ourense realizan a sua actividade dentro do sector comercial.
· O emprego que se xenera é de mais de 13.500 traballadores

· Este número representa o 17% da poboacion ocupada da provincia, situándonos ao nivel da industria no número de empregos creados. 

· Máis de 21.000 persoas, das pouco máis das 100.000 que estaban ocupadas a principios de ano, dependen directamente da marcha do sector comercial, prácticamente unha de cada catro persoas activas teñen o seu futuro laboral directamente relacionado co futuro do comercio tradicional. 

· A aportación o PIB do sector comercial é do 12%, ao mesmo nivel que a industria e moi cercana a aportación do sector da construcción. 
· Invertimos máis do 50% das nosas ganancias na propia cidade.
O sector comercial é clave e estratéxico, como se desprende destes datos, pero non queremos falsos proteccionismos nin políticas paternalistas, non buscamos subsidios para poder manter abertos os negocios, queremos ser partícipes do noso futuro.
E se fixéramos un repaso polas demandas realizadas nos últimos anos veríamos que, por unha parte, o grado de cumprimento destas é bastante relativo, e por outra, que sempre incidimos na mesma cuestión que ainda non se materializou: A participación activa do comercio na toma de decisións que incidan no futuro da nosa cidade.
As políticas que afecten, directa o indirectamente, ao comercio debense construir dende o consenso e coa participación de todos os axentes implicados, públicos e privados. E por eso demandamos estar presentes en cantos foros se creen para dinamizar Ourense, porque NÓS, os comerciantes, somos os seus principales accionistas, temos invertidos todos os nosos aforros nesta cidade: compramos baixos comerciais, empregamos aos veciños, damos servicio aos cidadáns, dinamizámos as ruas, ... O noso futuro está intimamente ligado ao futuro de Ourense.
E queremos ter voz nos debates da cidade, que non se nos exclúa, cómo está ocurrindo co debate sobre o transporte metropolitano. Que aproveito para manifestar que nesta cuestión a única posición que favorecería ao comercio atraendo a potenciales clientes, que tan necesarios son hoxe, sería que as líneas de transporte metropolitano tiveran como destino final o centro da cidade, sen trasvases intermedios.
Estamos interesados neste e noutros tantos debates que se están producindo en Ourense, por eso, co apoio da Confederación Empresarial de Ourense e conxuntamente coa Federación de Comercio demandamos, xa fai uns meses, ante todas as administracións públicas competentes a creación dunha MESA DO COMERCIO, un foro de encontro e debate de propostas para mellorar o tecido comercial. 

Ata o de agora, somentes dende a Dirección Xeral de Comercio se tivo en conta a nosa demanda, incluindo no anteproyecto da futura lei de comercio unha proposta para a creación desta mesa.  Esperamos que o resto de administracións tomen nota desta tarea pendente e nos convoquen próximamente.
***
Esta edición do congreso, a quinta, celébrase nun marco de gran incertidumbre para o comercio minorista local. Descenso continuado no consumo, restriccións bancarias, novos competidores, .... Diferentes factores que xa motivaron que algúns comerciantes tiveran que mandar ao traste as ilusións de toda unha vida.
Corren malos tempos para a nosa economía, e, como digo, o comercio estase resentindo desta crise. Esperamos que a creación do plan “IMPULSA OURENSE”, que pretende ser unha importante ferramenta para arrancar inversión na nosa provincia, serva para recuperar a este enfermo. Aplaudimos que, dunha vez por todas, se poñan en marcha medidas concretas que busquen o reequilibrio territorial das provincias do interior coas atlanticas. 
Que a administración autonómica fixera un maior esforzo inversor en Lugo e Ourense era de xustiza, porque estas provincias tamén somos, desgraciadamente, as que contribuimos a que Galicia se siga considerando obxetivo 1, e consecuentemente poida percibir máis fondos europeos, dos que disfrutamos as cuatro provincias.
Ainda que, una vez mais, o comercio queda de lado nas primeiras accións aprobadas, porque a inversión mínima esixida para ser beneficiarios de subvencións (douscentos mil euros) non está ao alcance dos emprendedores do noso sector. 
Por eso estamos expectantes a definición do resto de líneas de actuación do plan estratéxico 2010-2015, nas que o comercio non pode quedar ao marxen deste ambicioso plan para incentivar a inversión en Ourense. Se estivera constituida a Mesa do Comercio, xa poderíamos estar debatindo e aportando propostas. 
O comercio merece ser unha parte importante dentro do plan “Impulsa Ourense”, porque está realizando un esforzo encomiable en terminos de emprego, prezos e calidade para poder superar a actual situación de crise. 
Estamos reducindo o prezo dos productos ata límites de vender a “prezo de custo” nalguns casos. E facémolo porque necesitamos liquidez de forma inmediata para poder pagar aos empregados a fin de mes. A rentabilidade dos nosos negocios é nula moitos meses, e negativa noutros tantos, pero non podemos tirar a toalla. Ainda non. 
Ourense Centro, dentro das súas posibilidades, está acompañando aos comerciantes nesta época de crise, apoiandoos e buscando fórmulas que lles permitan manter os negocios operativos. Creamos unha Oficina Tecnica do Comercio coa única finalidade de dar servicio aos comerciantes que atravesan maiores dificultades. Entre outras xestións, tramitamos decenas de líneas de financiación complementaria, buscamos novas de fontes de liquidez, realizamos xestións ante entidades bancarias, firmamos convenios para reducir o custe dalguns servicios básicos,…
Cando amaine o temporal os nosos comercios estarán preparados para volver ser rentables e competitivos. Por eso o slogan deste congreso é XA NON SE TRASPASA. Porque somos optimistas, atesouramos un tecido comercial moderno, innovador e de calidade e, por riba, temos a vantaxe de ser comerciantes nunha CIDADE TERMAL MILENARIA.
E antes de rematar quero recordar unha frase dun político ingles do século XIX, Benjamín Disraelí que asegura  “O mellor que podemos facer por outro, non é solo compartir as nosas riquezas, senón ensinarlle a coñecer as que él atesoura”. Que É o que pasa co comercio desta cidade, que sempre teñen que ser os de afora os que valoren este importante activo que temos en Ourense.

E finalizo agradecendo a colaboración ás institucions públicas, aos patrocinadores e as entidades colaboradoras que están fancendo posible este novo encontro do Comercio ourensano: Caixanova, Inorde, Deputación Provincial, Centro Cultural da Deputación, Concellería de Comercio e, como non, 
a Dirección Xeral de Comercio, e a súa Directora Xeral, Nava Castro, a que agradezco que nos acompañe. E aproveito para manifestarlle que, se ben ainda non podemos evaluar resultados da súa xestión, valoramos moi positivamente os “xestos” que vemos, como por exemplo que se reunira XA en varias ocasións, incluso en período vacacional, cas organizacións comerciais para estudar e debatir cuestións relativas a política da súa Dirección Xeral. 
Moitas gracias a todos.

Cedo a palabra José Maria Seijas, Presidente da Federación Galega de Comercio. 
Andrés García Mata, Tenente Alcalde do Concello de Ourense. 

Maria Nava Castro, Directora Xeral de Comercio.

